Nafarroako Parlamentuko Mahaiak, 2015eko urriaren 26an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Luis Zarraluqui Ortigosa jaunak aurkezturiko mozioa, zeinaren bidez Nafarroako Gobernua premiatzen baita lehiaketara dei dezan Erriberagoiena, Erriberabarrena eta Iruña-Soriako hiriarteko garraiorako emakida berriak esleitzea.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osoko Bilkuran izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2015eko urriaren 26an

Lehendakaria: Ainhoa Aznárez Igarza

MOZIOAREN TESTUA

Unión del Pueblo Navarro parlamentu-taldeari atxikitako Luis Zarraluqui Ortigosa foru parlamentariak, Legebiltzarreko Erregelamenduak ematen dizkion ahalmenez baliatuz eta ondoko zioen azalpenean adierazitakoa oinarri: 

Iragan urriaren 20an, Garapen Ekonomikorako lehendakariordeak, parlamentari honek eskatuta, gutxi gorabeherako egutegi bat azaldu zuen, Nafarroako hiriarteko garraio-emakida berrien lehiaketa egitekoa. 

Egutegi horren arabera, asko atzeratzen da Erriberagoienerako eta Erriberabarrenerako aurreikusitako emakida berriak lehiaketara ateratzea, antza denez, besteak beste, ustezko finantza-premiak estaltzeko aurrekontu-zailtasunak daudelako. 

Plangintza berri bat egitea komeni dela-eta arlo horretan jada pilatutako atzerapena ikusita, horien tramitazio batzuk aurreratuta daudela ikusita, eta kontuan hartuta Erriberan hiriarteko garraioak egoera desorekatua bizi duela, honako mozio hau Osoko Bilkuran onartu eta izapidetzea eskatzen da:

1. Gobernua premiatzen da lehiaketara atera ditzan, 2016ko lehen seihilekoa bukatu aitzin, Erriberagoieneko, Erriberabarreneko eta Iruñetik Soriarako hiriarteko garraio-emakida berriak. 

2. Gobernua premiatzen da ahalegin berezia egin dezan Garraio Zerbitzua giza baliabidez eta baliabide ekonomikoz zuzkitzeko, halako moduan non gainontzeko emakiden plangintza, parte-hartze publikoa, izapidetzea eta lehiaketa 2017an egin ahal izanen baitira. 

Iruñean, 2015eko urriaren 21ean 

Foru parlamentaria: Luis Zarraluqui Ortigosa

